
1. UVOD 
Šta su ljudska prava? Šta je pravo? 
Izraz ljudska prava sastoji se od dvije riječi: ljudi i prava. Svi znamo šta riječ „ljudi“ znači ali šta zapravo 
znači imati jedno pravo? Ljudska prava odnose na sve, ona su univerzalna. Svaki pojedinac bi ih trebao 
da uzme u obzir u svojim postupcima. Ljudska prava tako postaju putokaz za to kako bismo mi, kao 
pojedinci, trebalo da se ponašamo jedni prema drugima, „SVI RAZLIČITI – SVI ISTI“. 
Kako bismo mogli ostvarivati naša prava, kako ne bismo kršili prava drugih, kako bismo drugima omogućili 
ostvarivanje njihovih prava, moramo imati osnovna znanja o njima. Znanja o pravima pojedinaca, ali i o 
njihovoj odgovornosti, znanja o tome šta ona znače i na koji način se ona štite, odlučujuća su da bi se 
aktivno moglo učestvovati u demokratskom životu zemlje. Isto tako je važno da steknemo razumjevanje 
za ljudska prava i odgovornosti koja svi ljudi imaju jedni za druge. Demokratija, mir, sloboda i druge 
osnovne vrijednosti društva ne mogu funkcionisati bez solidarnosti i angažmana za druge ljude, kako u 
našoj zemlji, tako i u ostalim dijelovima svijeta. „Sva ljudska bića rađaju se slobodna i jednaka u 
dostojanstvu i pravima“. Ona su obdarena razumom i sviješću i treba da jedno prema drugom postupaju u 
duhu bratstva“. Čovjek uvijek ima neko pravo zbog određenog statusa, ali ono što je specifično za ljudska 
prava je da ih imamo samo zato što smo ljudi. Mnoga prava mi zaslužujemo na različite načine. Ljudska 
prava su izgrađena na principu jednakih prava i nediskriminacije. Postoji mnogo načina da se napravi 
podjela ljudskih prava. 

